
کراچی ( اسٹاف رپورٹر)فیڈریشن آف پاکستان چیمبرز آف کامرس اینڈ انڈسٹری ہیڈ آفس کراچی، کیپیٹل آفس اسلام آباداور

ریجنل آفس لاہور میں بذریعہ ویڈیو لنک ایگزیکٹو کمیٹی کا اجلاس منعقد ہوا ، جس کی سربراہی صدر ایف پی سی سی آئی

غضنفر بلور نے کی۔اجلاس میں پاکستان بھر سے اراکین کی بڑی تعداد نے شرکت کی اور متفقہ طور پر ایف پی سی

سی آئی کے سال 2019 کے لئے انتخابی شیڈول کی منظوری دی ،اجلاس میں متفقہ طور زبیر چھایا، عبدالراشد ابڑو

اور مسعود نقی پر مشتمل انتخابی کمیشن کا قیام عمل میں لایا گیا۔کمیشن نے ڈیم کی تعمیر سے متعلق مختلف اقتصادی

مسائل پر تبادلہ خیال کیا۔ ایوان میں ایف بی آر اور ایف آئی اے کی جانب سے ٹیکس ایمنسٹی اسکیم کے تحت اپنے

اثاثے ظاہر کرنے والے تاجر حضرات کو ہراساں کئے جانے کی مذمت کی گئی۔ ایوان میں فائلرز اور نان فائلرز کے

درمیان امتیازکے خاتمے پر بھی تنقید کی گئی۔ اجلاس میں یہ بھی فیصلہ کیا گیا کہ ایف پی سی سی آئی کی جانب سے

رقوم کی عدم ادائیگی پر ایف بی آر کے خلاف ضروری قانونی کارروائی بھی کی جائے گی۔ ایوان کی جانب سے طویل

مباحثے کے بعد اتفاق رائے سے سید مظہر ناصر، سینئر نائب صدرایف پی سی سی آئی کی طرف سے طے شده 4

قراردادوں کو منظور کیا گیا۔

